
II-Qorti:

1. Dan hu appell minn decizjoni tal-Qorti Kriminali moghtija minn dik il-Qorti fl-
4 ta’ Ottubru 2013 dwar |-eccezzjonijiet preliminari ta’ I-akkuzat u ta’ I-Avukat
Generali. L-akkuzat appella minn dik is-sentenza b’rikors intavolat fit-8 ta’
Ottubru 2013.

2. Anthony Cachia kien akkuzat, permezz ta’ Att ta’ Akkuza pprezentat mill-
Avukat Generali fl-1 ta’ Marzu 2013 (nru 6/2013) li: (1) fil-15 ta’ April 2006,
ghall-habta tas-sitta negsin kwart ta’ filghaxija (17.45 hrs), waqt |i kien fl-
ghelieqi tieghu u/jew ta’ huh Joseph Cachia u/jew fl-akkwati tal-istess, u liema
ghelieqi jinsabu fil-limiti tal-konfini bejn Hal-Safi u z-Zurrieq, irrenda ruhu hati
ta’ tentattiv ta’ omicidju volontarju u cioe™ talli dolozament, bil-hsieb li jogtol
persuna (f'dan il-kaz lil huh Joseph Cachia), jew li jgieghed il-hajja tal-istess

persuna f’'perikolu ¢ar wera dan il-hsieb b’atti esterni u ta’ bidu ghall-
ezekuzzjoni tad-delitt, liema delitt ma giex ezegwit minhabba xi haga
accidentali u indipendenti mill-volonta™ tieghu; (2) fil-15 ta’ April 2006, ghall-
habta tas-sitta neqsin kwart ta’ filghaxija (17.45 hrs), fil-limiti tal-konfini bejn
Hal-Safi u z-Zurrieq irrenda ruhu hati talli fil-hin li kien gieghed jaghmel delitt

kontra I-persuna (barra minn omicidju involontarju jew offiza fuq il-persuna
involontarja) kellu fuq il-persuna tieghu xi arma tan-nar, arma regolari,
imitazzjoni ta’ arma tan-nar jew imitazzjoni ta’ arma regolari u dan mhux ghal

xi ghan legittimu.

3. Fir-rikors ta’ appell tieghu l|-appellant talab li din il-Qorti tirriforma s-
sentenza appellata billi tirrevokaha f'dik il-parti fejn ma lagghetx r-raba’
eccezzjoni u minflok tilga’ din |-e¢¢ezzjoni bil-mod spjegat minnu fir-rikors ta’
appell u tikkonferma s-sentenza fil-bqija.

4. Permezz tan-nota ta’ eccezzjonijiet tieghu tal-11 ta’ April 2013, Allan Galea
eccepixxa fir-raba’ eccezzjoni tieghu:

“L-inammissibilita” tar-relazzjoni ta’ I-esperti Brigadier Maurcie Calleja u PS 154
Jesmond Cassar in kwantu giet redatta kolleggjalment u l-imsemmi PS 154
Jesmond Cassar gatt ma gie nominat bhala espert ballistiku izda biss bhala espert

tal-GSR”.

5. Fis-sentenza taghha l-ewwel Qorti qalet hekk dwar din |-e¢¢ezzjoni:

“Ir-raba’ eccezzjoni: l-inammissibilita® tar-relazzjoni tal-esperti Brigadier
Maurice Calleja u PS 154 Jesmond Cassar.

“It-tezi tad-difiza hija li |-ballistika u I-GSR m’ghandhomx x’jagsmu ma’ xulxin.
Ghalhekk ma jistax ikun li espert jirrelata ma’ espert iehor galadarba x-xjenzi
huma dagshekk distinti.

“lI-Prosekuzzjoni ssottomettiet |li dawn ix-xjenzi jimxu flimkien. L-analizi tal-
ballistika ssir mill-espert mahtur ghal dan il-ghan waqt li I-elevazzjoni tal-GSR issir
minn espert iehor.

650 tal-Kap 9 li tghid sempliciment li I-esperti ghandhom jikkonfermaw ir-rapport
taghhom bil-gurament.

“Fil-fehma tal-Qorti ghalkemm il-ballistika u I-elevazzjoni tal-GSR huma xjenzi
differenti, ma jfissirx li dawn ma jimxux flimkien ghaliex minkejja d-differenzi ta’
bejniethom huma wkoll relatati.

“Ma jirrizulta minn imkien mil-Ligi li hemm xi nullita® jekk l-esperti jahdmu
kolleggjalment jew jikkonfermaw ir-relazzjoni flimkien.

“Langas ma kien hemmm indikat lill-Qorti xi pregudizzju, ta’ kwalunkwe xorta, li
jista’ jsofri I-akkuzat minhabba li r-rapport kien redatt kolleggjalment.

“Fil-fehma tal-Qorti ma jistghux jinholqu ‘inammissibilitajiet’ jekk il-ligi jew il-
kazistika ma tkunx indikat talli inammissibilita’.

“Ghaldagstant il-Qorti mhix ged tilga r-raba’ e¢¢ezzjoni.”

6. L-appellant appella minn din is-sentenza in kwantu cahdet ir-raba’ eccezzjoni
kategorikament u sostna illi I-ewwel Qorti kellha ssegwi I-kawteli adottati minn
din il-Qorti fis-sentenza fl-ismijiet Ir-Repubblika ta’ Malta v. Marco Pace tat-3
ta’ Ottubru 2013 fejn, fuq eccezzjoni simili izda mhux identika, gie deciz li |-
espert li kien irrelata flimkien mal-Brigadier Maurice Calleja (f'dak il-kaz P.S.
560 Joseph Farrugia) ma setax imur oltre n-nomina tieghu ta’ scene of the
crime officer. Ghalhekk, l-appellant isostni li fil-kaz in dizamina P.S. 154
Jesmond Cassar ghandu jillimita x-xiehda tieghu ghall-branka li fiha gie
nominat.

7. Din il-Qorti tosserva fl-ewwel lok illi hija tagbel ma’ I-ewwel Qorti illi ma
tezisti I-ebda nullita” fejn esperti jahdmu kolleggjalment u jirredigu relazzjoni
kolleggjalment. Tagbel ukoll mad-decizjoni ta’ I-ewwel Qorti illi r-relazzjoni in
kwistjoni mhijiex nulla u ghalhekk hija ammissibbli. Fejn ma taqgbilx huwa
rigward ir-rwol ta’ P.S. 154 Jesmond Cassar.

8. Mill-atti ta’ I-in genere jirrizulta (a fol. 44 ta’ I-atti ta’ I-Istruttorja) illi b’digriet
tal-Magistrat Inkwirenti tal-15 ta’ April 2006, P.S. 154 Jesmond Cassar gie
nominat bhala espert tal-GSR (gunshot residue). Fid-digriet tan-nomina tieghu
dan l-espert gie ndikat hekk: “PS 154 J Cassar (GSR)”. [Stranament fil-proces-
verbal gie ndikat hekk: “PS 154 Cassar, bhala GSR” (sic!)(sottolinear ta’ din il-
Qorti)] Mela n-nomina ta’ P.S. 154 Jesmond Cassar, nonostante |-pawcita” ta’

kliem, kienet wahda specifika, u cioe’ bhala espert sabiex jaghmel xoghol
relatat mal-gunshot residue. Nonostante cio’, mir-relazzjoni pprezentata minnu
u |-Brigadier Maurice Calleja fit-3 ta’ Ottubru 2011 jirrizulta illi x-xoghol illi
huwa ghamel kien relatat ma’ dak ta’ espert ballistiku u ma ghamel xejn xoghol
konness ma’ gunshot residue.

9. L-artikolu 548 tal-Kodici Kriminali jipprovdi: “Fl-access ghandhom jingiebu I-
periti li jinhtiegu”. U l-artikolu 650(5) — rez applikabbli bl-imsemmi artikolu
548) — jipprovdi: “ll-gorti, kull meta jkun hemm bzonn, taghti lill-periti d-
direzzjonijiet mehtiega u z-zmien li fih ghandhom jaghmlu r-rapport taghhom.”

10. Fil-kaz odjern, P.S. 154 Jesmond Cassar inghata d-direzzjoni li jaghmel ix-
xoghol relatat ma’ gunshot residue. Dan m’ghamlux. Kwindi ma jistax jitgies
bhala espert nominat mill-Magistrat Inkwirenti ghall-finijiet tar-relazzjoni
msemmija. B’danakollu, ir-relazzjoni hi xorta wahda ammissibbli, izda bhala
relazzjoni tal-Brigadier Maurice Calleja. Kwantu ghal P.S. 154 Jesmond Cassar,
huwa ammissibbli bhala xhud ordinarju u ghalhekk jista’ jixhed liberament
dwar il-konstatazzjonijiet kollha fattwali li huwa ghamel f'dan il-kaz.

11. Ghal dawn il-motivi tiddeciedi billi tirriforma s-sentenza appellata fis-sens
illi, filwagt illi tikkonfermaha in kwantu sabet illi r-relazzjoni Dok MC (a fol 296
sa 308) hija ammissibbli, dan hu hekk salv dak li ntqal fil-paragrafu precedenti.
Tikkonferma s-sentenza appellata fil-bgija. Tordna li I-atti jintbaghtu lura lill-
Qorti Kriminali sabiex din tipprocedi ulterjorment fil-konfront ta’ I-akkuzat
Anthony Cachia.

